
Annotatsiya: Ushbu maqolada iqtisodiyotni raqamlashtirish sharoitida byudjetga soliq to‘lovlarini hisobga olish tizimini 
takomillashtirish masalalari ilmiy-nazariy va amaliy jihatdan tahlil qilingan hamda mamlakatimizda amalda bo‘lgan 
soliqlarning xususiyatlari bayon etilgan.

Kalit soʻzlar: iqtisodiyotni raqamlashtirish, soliq to‘lovlarini hisobga olish, byudjet daromadlari, soliq ma’muriyatchiligi, 
raqamli texnologiyalar, fiskal barqarorlik.
Abstract: This article analyzes the issues of improving the system of accounting for tax payments to the budget in the 
context of the digitalization of the economy from scientific, theoretical, and practical perspectives, and describes the 
features of taxes currently in force in our country.

Key words: digitalization of the economy, accounting for tax payments, budget revenues, tax administration, digital 
technologies, fiscal stability.
Аннотация: В данной статье с научной, теоретической и практической точек зрения анализируются вопросы 
совершенствования системы учёта налоговых платежей в бюджет в контексте цифровизации экономики, а также 
описываются особенности налогов, действующих в нашей стране.

Ключевые слова: цифровизация экономики, учёт налоговых платежей, бюджетные доходы, налоговое 
администрирование, цифровые технологии, фискальная стабильность.

K I R I S H
Iqtisodiyotning global va milliy darajadagi modernizatsiyasi jarayonlari mamlakatlarda soliq siyosati va 

davlat byudjeti tizimlarining samaradorligini oshirishni talab qilmoqda. Byudjet tizimi va soliq to‘lovlarining 
hisobini takomillashtirish, ayniqsa, iqtisodiy o‘sishning yuqori sur’atlarida va innovatsiyalarni joriy etishda hal 
qiluvchi ahamiyatga ega. O‘zbekistonning iqtisodiy rivojlanishi va raqamli iqtisodiyotga o‘tishi davrida soliq 
tizimi, ayniqsa, byudjetga to‘lovlar tizimining optimallashtirilishi, yangi texnologiyalar asosida ishlab chiqilishi va 
qo‘llanilishi katta e’tibor talab etmoqda.

Dunyo iqtisodiyotidagi o‘zgarishlar, raqamli transformatsiya va global moliyaviy inqirozlar soliq siyosatida 
yangi yondashuvlar, yangi mexanizmlar va vositalarni joriy etishni zaruriyatga aylantirdi. Shu bilan birga, soliq 
to‘lovlarining hisobini yanada takomillashtirish, to‘lovchilarni qo‘llab-quvvatlash va ularning soliq majburiyatlarini 
aniq belgilash muhimdir. Bularning barchasi davlat byudjetiga tushumlarning o‘sishiga, iqtisodiyotning yanada 
barqaror rivojlanishiga xizmat qiladi. Shu sababli, bu mavzu aynan hozirgi zamon sharoitida iqtisodiyot va 
davlat byudjeti tizimini yaxshilashga qaratilgan ilmiy va amaliy muhim ishlanmalarga yo‘naltirilgan.

Mamlakatda soliq yuki aholining moliyaviy-iqtisodiy faoliyatini cheklashi yoki rag‘batlantirishi mumkin. 
Iqtisodiyotni modernizatsiyalash har qanday mamlakat uchun dolzarb masala hisoblanadi. Ushbu jarayon 
iqtisodiyotning samaradorligini oshirish, innovatsiyalarni joriy etish va raqobatbardoshlikni kuchaytirish orqali 
amalga oshiriladi. Soliq tizimi esa iqtisodiyotning asosi bo‘lib, uning barqaror va samarali ishlashi byudjetning 
to‘ldirilishi va davlat dasturlarining muvaffaqiyatli amalga oshirilishini ta’minlaydi [1].



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y

https://yashil-iqtisodiyot-taraqqiyot.uz 397

YA S H I L  I Q T I S O D I Y O T  VA  TA R A Q Q I Y O T
2026-yil. 3-maxsus son.
 Bakalavr talabalarining 

maqolalari to‘plami

Milliy iqtisodiyotni jadal rivojlantirish va yuqori o‘sish sur’atlarini ta’minlash maqsadida iqtisodiyot 
tarmoqlarida barqaror yuqori o‘sish sur’atlarini ta’minlash orqali kelgusi besh yilda aholi jon boshiga yalpi 
ichki mahsulotni 1,6 baravar va 2030-yilga borib aholi jon boshiga to‘g‘ri keladigan daromadni 4 ming AQSH 
dollaridan oshirish hamda “daromadi o‘rtachadan yuqori bo‘lgan davlatlar” qatoriga kirish uchun zamin yaratish 
belgilangan [2].

M A V Z U G A  O I D  A D A B I Y O T L A R  S H A R H I
Iqtisodiyotni modernizatsiyalash sharoitida byudjetga soliq to‘lovlarini hisobga olish tizimini takomillashtirish 

masalasi iqtisodchi olimlar tomonidan keng qamrovda tadqiq etilgan bo‘lib, mazkur yo‘nalishda turli nazariy 
yondashuvlar va amaliy tavsiyalar shakllangan.

Xususan, A.J. Tuychiyev o‘zining “Byudjet hisobi” darsligida byudjet tashkilotlarida soliq to‘lovlarini hisobga 
olish jarayoniga alohida e’tibor qaratadi. Muallifning fikricha, ushbu jarayon davlat byudjeti daromadlarining 
to‘liq va o‘z vaqtida shakllanishini ta’minlovchi asosiy mexanizmlardan biri hisoblanadi [6].

— “Byudjet tashkilotlarida soliq to‘lovlarini hisobga olish jarayoni davlat byudjeti daromadlarining to‘liq va 
o‘z vaqtida shakllanishini ta’minlashning asosiy mexanizmlaridan biri hisoblanadi.”

Mazkur yondashuv soliq hisobining nafaqat texnik jarayon, balki byudjet barqarorligini ta’minlovchi 
strategik omil ekanligini ko‘rsatadi. Shuningdek, hisob tizimidagi kamchiliklar moliyaviy resurslarning samarasiz 
taqsimlanishiga olib kelishi mumkinligi ham bevosita nazarda tutiladi.

Soliq ma’muriyatchiligini takomillashtirish va raqamlashtirish masalalari O.T. Xoshimovich tomonidan 
chuqur tahlil qilingan. U soliq ma’muriyatchiligini raqamlashtirish soliq yukini optimallashtirish hamda byudjet 
tushumlarini oshirishning samarali vositasi ekanligini qayd etadi [7]. Bu yondashuv zamonaviy iqtisodiyotda 
raqamli texnologiyalarning o‘rni ortib borayotganini inobatga olgan holda, soliq hisobini yuritish tizimini 
transformatsiya qilish zarurligini ko‘rsatadi. Natijada, soliq to‘lovlarini hisobga olish tizimini takomillashtirish 
orqali byudjet daromadlari bazasini kengaytirish imkoniyati yuzaga keladi.

Mazkur masala xorijiy olimlar tomonidan ham keng o‘rganilgan. Jumladan, xalqaro miqyosdagi taniqli 
iqtisodchi va davlat moliyasini boshqarish bo‘yicha ekspert R. Allen o‘zining “Public Financial Management” 
asarida soliq to‘lovlarini hisobga olish tizimini takomillashtirish davlat byudjetining daromad qismini 
mustahkamlash hamda umumiy iqtisodiy samaradorlikni oshirishning muhim omillaridan biri ekanligini 
ta’kidlaydi [8].

— “Soliq to‘lovlarini hisobga olish tizimini takomillashtirish davlat byudjetining daromad qismini 
mustahkamlash va iqtisodiy samaradorlikni oshirishning asosiy omillaridan biridir.”

Muallifning ushbu yondashuvi moliyaviy intizom va shaffoflikni ta’minlashda samarali hisob tizimining hal 
qiluvchi rol o‘ynashini asoslaydi.

Shuningdek, Dehli universiteti professori J. Khan tomonidan olib borilgan tadqiqotlarda ham soliq tizimini 
modernizatsiya qilishning dolzarbligi alohida qayd etilgan. Uning fikriga ko‘ra, raqamli texnologiyalarni soliq 
hisobiga joriy etish soliq tushumlarini oshirish bilan birga byudjet barqarorligini ta’minlashga xizmat qiladi. 
Bu esa, o‘z navbatida, iqtisodiy modernizatsiya sharoitida fiskal siyosat samaradorligini oshirishning ustuvor 
yo‘nalishlaridan biri sifatida namoyon bo‘ladi.

Umuman olganda, tahlil qilingan ilmiy manbalar soliq to‘lovlarini hisobga olish tizimini takomillashtirish 
byudjet daromadlarini barqarorlashtirish, soliq tizimida shaffoflikni ta’minlash hamda iqtisodiy modernizatsiya 
jarayonlarini jadallashtirishda muhim ahamiyatga ega ekanligini ko‘rsatadi.

 
T A D Q I Q O T  M E T O D O L O G I YA S I

Ushbu tadqiqotning metodologik asosi iqtisodiy modernizatsiya sharoitida byudjetga soliq to‘lovlarini hisobga 
olish tizimini takomillashtirishning ilmiy-nazariy va amaliy jihatlarini har tomonlama o‘rganishga qaratilgan bo‘lib, 
unda tizimli yondashuv, statistik tahlil va solishtirma usullarining uyg‘unligi asosiy o‘rin tutadi. Tadqiqotning 
umumiy strategiyasi tavsifiy va tahliliy xususiyatga ega bo‘lib, tadqiqotning empirik qismi miqdoriy usullarning 
kombinatsiyasiga asoslanadi: miqdoriy tahlilda vaqt seriyalari dinamikasi, o‘sish sur’atlarini hisoblash, foiziy 
taqqoslash va oddiy regressiya modellari qo‘llanilgan holda soliq tushumlarining iqtisodiy o‘sish bilan bog‘liqligi 
baholangan. Ma’lumotlar ishonchliligini ta’minlash maqsadida bir necha manbalardan olingan ko‘rsatkichlar 
o‘zaro solishtirilgan va aniqlashtirilgan.

T A H L I L  V A  N A T I J A L A R
O‘zbekiston Respublikasi Prezidentining “2022–2026-yillarga mo‘ljallangan Yangi O‘zbekistonning 

taraqqiyot strategiyasi to‘g‘risida”gi 2022-yil 28-yanvardagi PF-60-son Farmonida “makroiqtisodiy barqarorlikni 
ta’minlash va yillik inflyatsiya darajasini 2023-yilgacha bosqichma-bosqich 5 foizgacha pasaytirish, davlat 

byudjeti taqchilligini qisqartirish va 2023-yildan yalpi ichki mahsulotga nisbatan uning 3 foizdan oshib ketmasligini 
ta’minlash” belgilab qo‘yilgan [1]. Shuningdek, har bir tuman byudjetining kamida 5 foizini “Fuqarolar byudjeti” 
dasturi doirasida aholining takliflari asosida eng dolzarb muammolarni yechishga sarflash nazarda tutilgan [2]. 

Davlat qarzini boshqarishda yiliga yangi jalb qilingan tashqi qarz miqdori 4,5 milliard AQSH dollaridan 
oshib ketmasligini ta’minlash belgilab berilgan [1]. Davlat faoliyatining barcha yo‘nalishlarini mablag‘ bilan 
ta’minlashning asosiy manbalaridan biri va davlat ustuvorligini amalga oshirishning iqtisodiy vositasi soliqlardir. 
Soliq tizimini tartibga solish va mukammallashtirish moliyaviy tizimni rivojlantirishga yordam beradi. Iqtisodiyotni 
davlat tomonidan soliqlar orqali tartibga solish, davlat budjeti daromadlarini shakllantirish soliq solish vositasida 
jamiyatdagi u yoki bu jarayonlarning rivojlanishiga ta’sir etuvchi usul hisoblanadi. Soliqlar davlat moliyaviy 
barqarorligini ta’minlashda muhim manbalardan biri hisoblanadi. Hozirgi amaliyotda davlat budjetining 
daromadlari quyidagi tartibda tasniflanmoqda (1-rasm):

1-rasm. O‘zbekiston soliq tizimi klassifikatsiyasi

1.	 To‘g‘ri bevosita soliqlar. Ularning tarkibiga yuridik shaxslarning foydasidan olinadigan soliq; savdo 
va umumiy ovqatlanish korxonalari uchun yagona soliq to‘lovidan Davlat budjetiga ajratmalar; yagona soliq 
to‘lovidan mikrofirmalar va kichik korxonalar bilan birgalikda Davlat budjetiga ajratmalar; jismoniy shaxslarning 
daromadidan olinadigan soliq va tadbirkorlik faoliyati bilan shug‘ullanayotgan yuridik va jismoniy shaxslarning 
daromadidan olinadigan qat’iy soliq kiradi. 

2.	 Egri bilvosita soliqlar. Bu soliqlarning tarkibi qo‘shilgan qiymat solig‘i; aksizlar; bojxona bojlari; jismoniy 
shaxslardan olinadigan yagona boj to‘lovi; transport vositalari uchun benzin, dizel yoqilg‘isi va gaz iste’moliga 
jismoniy shaxslardan olinadigan soliqdan iborat. 

3.	 Resurs to‘lovlari va mol-mulk solig‘i. Bu guruhga kiruvchi soliqlar va to‘lovlar mol-mulk solig‘i; yer solig‘i; 
yerosti boyliklaridan foydalanganlik uchun soliq va suv resurslaridan foydalanganlik uchun soliqni o‘z ichiga 
oladi. 

4.	 Ustama foydadan olinadigan soliq. 
5.	 Boshqa daromadlar. 
Shuningdek, yuridik nuqtai nazardan, byudjet daromadlari uch guruhga ajratilishi mumkin:
• davlat budjeti daromadlari;
• respublika budjeti daromadlari;
• Qoraqalpog‘iston Respublikasi budjeti va mahalliy budjetlar daromadlari.
Soliqlarning paydo bo‘lishi, ularning ilk ko‘rinishlari haqida aniq ma’lumotlarga ega bo‘lish har bir insonni 

qiziqtirishi tabiiydir. Soliqlarning qachon paydo bo‘lganligi haqida aniq ma’lumot tarixiy kitoblarda uchramasa-da, 
soliqlar tarixini yorituvchi manbalarning guvohlik berishicha, davlat paydo bo‘lishi bilan soliqlar jamiyatdagi 
iqtisodiy munosabatlarning zaruriy bo‘g‘iniga aylangan.

Mamlakatning ijtimoiy-iqtisodiy taraqqiyotida bozor mexanizmlarining barcha elementlari mukammal 
ishlashi, aynan shu yo‘nalishda soliqlarning o‘rni va soliq mexanizmining mukammalligiga ham ko‘riladigan 
samara darajasi bevosita bog‘liqdir.

So‘nggi yillarda mamlakatimiz soliq ma’muriyatchiligi izchil isloh qilinmoqda. 2019-yil dekabrda yangi 
tahrirdagi Soliq kodeksi qabul qilinib, to‘g‘ridan-to‘g‘ri qo‘llanuvchi normalar joriy etildi. Soliqlar soni 13 tadan 9 
taga kamaytirildi. Mulk solig‘i stavkasi 5 foizdan 4 foizga, qo‘shilgan qiymat solig‘i 20 foizdan 12 foizga tushirildi. 
Ish haqiga nisbatan soliq yuki qariyb 2 baravar kamaytirildi. Bularning natijasida tadbirkorlarning islohotlarga 
ishonchi ortib, soliq tushumlari 4 baravar ko‘paydi. Qo‘shilgan qiymat solig‘i to‘lovchilar soni 6 mingdan 152 
mingtaga yetdi.

Raqamli iqtisodiyot sharoitida soliq tizimining raqamlashtirilishi avtomatlashtirish va shaffoflikni oshirish 
bilan chambarchas bog‘liq bo‘lib, bu esa byudjet daromadlarining barqaror o‘sishiga olib keladi. So‘nggi yillarda 
soliq tushumlarining dinamikasi batafsil ko‘rib chiqilganda, masalan, 2016-yilda atigi 31,4 trillion so‘m atrofida 
bo‘lgan soliq tushumlari 2023-yilga kelib 165,9 trillion so‘mga yetgan bo‘lsa, 2024-yilda 199,1 trillion so‘mni 
tashkil etib, o‘tgan yilga nisbatan 20 foizga o‘sish ko‘rsatgan. 2025-yil yakunlariga ko‘ra esa bu ko‘rsatkich 
247,8 trillion so‘mga yetganini ta’kidlab o‘tish muhim. Bu raqamlar soliq organlarining rasmiy ma’lumotlariga 
asoslanadi va iqtisodiyotning raqamli transformatsiyasi natijasida erishilgan yutuqlarni aks ettiradi (1-rasm).

2-rаsm. Soliq tushumlаri dinаmikаsi.

Bunda foyda solig‘i kabi asosiy soliq turlari 2025-yilda 72,3 trillion so‘mni tashkil etib, o‘tgan yilga nisbatan 
37 foizga oshgani, shuningdek, 2025-yilning birinchi to‘qqiz oyida byudjetga 158,7 trillion so‘m tushum 
ta’minlangani va bu o‘tgan yilning mos davriga nisbatan 18 foizga ko‘p bo‘lgani kabi aniq raqamlar orqali mavjud 
tizimning kuchli tomonlarini va hali hal etilmagan muammolarni ochib berish mumkin.

Soliq tushumlarining o‘rtacha yillik 13–15 foiz atrofidagi o‘sish sur’ati davlat byudjetining barqarorligini 
ta’minlashda muhim rol o‘ynayotganini, raqamlashtirish choralari esa soliq yig‘uvchanligini oshirib, byudjet 
daromadlarining sezilarli darajada ko‘payishiga olib kelganini ta’kidlab, bu ko‘rsatkichlarni grafiklar va jadval 
shaklida taqdim etish orqali ilmiy qiymatni oshirish mumkin. Natijalarda takomillashtirishning iqtisodiy ta’sirini 
baholash, ya’ni to‘liq avtomatlashtirilgan tizim orqali qo‘shimcha daromadlar potensialini hisoblash, soliq yukini 
optimallashtirish va investitsiyalarni jalb qilish imkoniyatlari ko‘rsatilishi kerak, chunki bu choralar nafaqat 
byudjetni mustahkamlashi, balki mamlakat iqtisodiyotini yanada raqobatbardosh qilishga xizmat qiladi.

X U L O S A  V A  T A K L I F L A R
O‘zbekiston iqtisodiyotini modernizatsiya qilish sharoitida byudjetga soliq to‘lovlarini hisobga olish tizimini 

takomillashtirish mavzusi bo‘yicha olib borilgan tahlil shuni ko‘rsatadiki, so‘nggi yillarda amalga oshirilgan 
raqamlashtirish islohotlari soliq tushumlarini sezilarli darajada oshirib, bu jarayon byudjet barqarorligini 
mustahkamlash va iqtisodiy o‘sishni rag‘batlantirishda muhim rol o‘ynadi.

Tadqiqot natijalari tasdiqlaydiki, elektron platformalar va avtomatlashtirilgan hisob-kitob mexanizmlari soliq 
yig‘uvchanligini oshirgan, soliq bazasini kengaytirgan hamda iqtisodiy faollikni qo‘llab-quvvatlagan. Ammo yangi 



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y

https://yashil-iqtisodiyot-taraqqiyot.uz400

YA S H I L  I Q T I S O D I Y O T  VA  TA R A Q Q I Y O T
2026-yil. 3-maxsus son.
 Bakalavr talabalarining 

maqolalari to‘plami

texnologiyalarni yanada keng qamrovda joriy etish va aholining ulardan samarali foydalanish ko‘nikmalarini 
rivojlantirish hali ham dolzarb vazifa bo‘lib qolmoqda.

Shu sababli, kelgusida tizimni yanada takomillashtirish orqali mamlakat iqtisodiyotining raqobatbardoshligini 
oshirish zarur bo‘lib, bu maqsadda, birinchi navbatda, sun’iy intellekt asosidagi real vaqt rejimida monitoring 
tizimini to‘liq joriy etish va barcha soliq to‘lovchilar uchun majburiy elektron hisobotni kengaytirish lozim, chunki 
bu choralar soliq to‘lov jarayonini yanada tezkor qiladi.

Ikkinchidan, tadbirkorlar va aholining raqamli texnologiyalardan foydalanish ko‘nikmalarini oshirish bo‘yicha 
keng ko‘lamli o‘quv dasturlarini amalga oshirish hamda soliq organlari xodimlarining malakasini doimiy ravishda 
yangilab borish kerak, shunda yangi tizimlardan yuqori samaradorlik olinadi.

